
	      Հայաստանի Հանրապետության կառա​վա​րու​թյան 2010 թվականի նոյեմբերի 11-ի «Էլեկտ​​րոնային եղանակով հարկային հաշիվների դուրս​գրման, հարկային հաշիվների ձեւե​րի տպագրության, հարկային մարմնից հարկային հա​​​շիվ​​​ների ձեռքբերման, հարկային հաշիվ​ների սերիայի եւ համարի գեներացման կար​գե​րը եւ հարկային հաշիվների ձեւերի գինը սահմանելու մասին» N 1504-Ն որոշման 1-ին կե​տի 1-ին ենթակետով հաստատված հավել​վածի 1-ի 4-րդ կետի համաձայն, հարկ վճա​րող​նե​րը էլեկտրոնային եղանակով հար​կա​յին հաշիվներ դուրս գրելուց բացի, կարող են հար​կա​յին հաշիվներ դուրս գրել նաեւ հար​կա​յին մարմնից ձեռքբերված հարկային հաշիվների ձեւե​րի լրացմամբ:

Միաժամանակ, նախագծի 1-ին կետի 2-րդ ենթակետի «ա» պար​բե​րու​թյամբ վերա​խմբա​գրվող «ա)» կետի համաձայն, առաքումների գրանցման գրքում գրանցումներ կատա​րե​լու պահանջը չի տարածվում օրենքով սահմանված կարգով ավելացված արժեքի հարկ վճա​րող համարվող միայն այն անձանց նկատմամբ, որոնք հարկային հաշիվները դուրս են գրում բացառապես էլեկտրոնային եղանակով: Նախագծի ընդունման արդյունքում կստաց​​վի, որ եթե հարկ վճարողն իր կողմից դուրս գրվող հարկային հաշիվների հիմնական մասը դուրս է գրում էլեկտրոնային եղանակով, իսկ մի փոքր մասը` հարկային մարմնից ձեռք​բերվող հարկային հաշիվների ձեւաթղթերը լրացնելու միջոցով, ապա տվյալ հարկ վճա​րողն իր կողմից դուրս գրվող բոլոր հարկային հաշիվների մասով (այդ թվում` էլեկտ​րո​նա​յին եղանակով դուրս գրված) պետք է գրանցումներ կատարի առաքումների գրանցման գրքում, ինչը կարծում ենք տրամաբանական չէ եւ չի բխում սույն նախագծի մշակման նպա​տա​կադրումից:

Հաշվի առնելով վերոնշյալը` առաջարկում ենք նախագծով հստակ ամրագրել, որ առա​​քումների գրանցման գրքում գրանցումներ չեն կատարվում էլեկտրոնային եղանակով դուրս գրված հարկային հաշիվների վերաբերյալ:

Հայտնում ենք նաեւ, որ վերոհիշյալ մոտեցումը ամրագրված է նաեւ նախագծի հիմ​նա​​վոր​​ման մեջ:


	     Առաջարկվում է էլեկտրոնային հաշիվների դուրս գրման դեպքում ըստ էության ավելի նեղացնել գրքերում գրանցումներ չկատարելը, այնինչ կա նաև ավելի ընդլայնելու առաջարկ (տես ՀՀ էկոնոմիկայի նախարարության կարծիքը): Կարծում ենք, դրա անհրաժեշտությունը չկա և բացառապես էլեկտրոնային եղանակով հաշիվների դուրս գրման պարագայում առաջարկում ենք, որ գրքերի գրանցման պահանջն ընդհանրապես չտարածվի ԱԱՀ վճարողների վրա:   
Միաժամանակ, խնդրո առարկա հարցի կարգավորման նպատակով նախագծով սահմանվել է, որ կարգի դրույթները չեն տարածվում 
«Ավելացված արժեքի հարկի մասին» Հայաստանի Հանրապետության օրենքի 3-րդ հոդվածի համաձայն ԱԱՀ վճարող համարվող այն անձանց վրա, որոնք հարկային հաշիվները ԱԱՀ-ի հաշվետու ժամանակաշրջանում օրենքով սահմանված կարգով դուրս են գրում բացառապես էլեկտրոնային եղանակով: Ընդ որում, կարգի դրույթները տարածվում են ԱԱՀ վճարողների վրա ԱԱՀ-ի յուրաքանչյուր հաշվետու ժամանակաշրջանում առաջին անգամ օրենքով սահմանված կարգով թղթային եղանակով հարկային հաշվի դուրսգրման օրվանից մինչև հաշվետու ժամանակաշրջանի վերջին օրը (ներառյալ):        



	
	Միաժամանակ, առաջարկում ենք քննարկել Հայաuտանի Հանրապետության կառա​վարության 1997 թվականի հուլիuի 31-ի թիվ 314 եւ թիվ 315 որոշումներով հաստատ​ված կարգերը հաստատագրված վճարի օբյեկտ համարվող գործունեության տեսակների մա​​սով չկիրառելու նպատակահարմարության հարցը:
	Առաքումների գրքերում պարտադիր գրանցումներ կատարելը արդիական չէ նաև ավտոտրանսպորտային միջոցների գազալցման (գազալիցքավորման) գործունեություն իրականացնողների համար գազալցման (գազալիցքավորման) այն կետերի մասով, որտեղ ՀՀ կառավարության սահմանած տեխնիկական կանոնակարգին համապատասխան առկա են լիցքավորման բաշխիչ աշտարակներ:
Ըստ էության խնդրո առարկա հաշվառման ենթակա ծավալները արջանագրվում են և չափիչ սարքերով և բաշխիչ աշտարակներով:  

 Բացի այն հանգամանքից, որ ստացված և իրացված գազի ծավալների հստակ հաշվառումը բերում է գրանցումների աննպատակահարմարության, մյուս ոլորտների համեմատությամբ ՀՀ կառավարության սահմանած տեխնիկական կանոնակարգին համապատասխան առկա են լիցքավորման բաշխիչ աշտարակներ տեղադրած սուբյեկտները հարկվում են ընդհանուր սահմանված կարգով և նրանց վրա չի տարածվում ՀՀ կառավարության 31.07.1997թ. N314 որոշմամբ հաստատված կարգի 1-ին կետով ԱԱՀ վճարող չհամարվողների բացառությունը (հանդիսանում են ԱԱՀ վճարողներ, քանի որ առևտրական գործունեության (վաճառքի) նպատակով ձեռք բերվող ապրանքների ձեռքբերման համար կատարման ենթակա ծախuերի առնվազն 80 տոկոuը վերաբերում է մեկ հարկ վճարողի):



	ՀՀ էկոնոմիկայի նախարար
23.12.2010.թ

N4259-10
	«Հայաuտանի Հանրապետության կառավարության 1997 թվականի հուլիuի 31-ի N 314 որոշման մեջ փոփոխություններ և լրացումներ կատարելու մաuին» որոշման նախագծի. 1-ին մասի երկրորդ կետի ա. ենթակետով տրվող նոր խմբագրության տեքստի ա) կետից հանել «բացառապես» բառը, քանի որ համաձայն ՀՀ կառավարության 2010թ. դեկտեմբերի 9-ին կայացած նիստում հաստատված «Գործարար միջավայրի բարելավման միջոցառումների ծրագրի» 1.5 կետով սահմանված միջոցառման` ՀՀ տարածքում առաքվող կամ տրամադրվող կամ տեղափոխվող արտադրանքի, ապրանքների գրանցման (հաշվառման) գրքեր չպետք է վարեն էլեկտրոնային եղանակով հատուկ համար և սերիա ունեցող հարկային հաշիվներ կիրառող տնտեսվարող սուբյեկտները, որոնք երբեմն գործընկերների խնդրանքով (պահանջով) հարկային հաշիվներ կարող են դուրս գրել ոչ էլեկտրոնային եղանակով: Հարկային հաշիվներ ոչ էլեկտրոնային եղանակով կարող են դուրս գրվել նաև էլեկտրոնային համակարգի ժամանակավոր խափանման դեպքում: 


	    Առաջարկն ըստ էության բացառում է որևէ ԱԱՀ վճարողի համար գրքերի վարման պահանջը, անկախ հարկային հաշիվների դուրս գրման հանգամանքից: Առաջարկի ընդունման դեպքում ստացվում է, որ առաքումների գրքերը վարելու են միայն ԱԱՀ չվճարող այն սուբյեկտները, որոնց համար ՀԴՄ-ները պարտադիր չեն (մանր արտադրողներ): Միաժամանակ, առկա է նաև էլեկտրոնային հաշիվների դուրս գրման դեպքում գրքերում գրանցումներ չկատարելու պահանջի նեղացման առաջարկ (տես ՀՀ ֆինանսների նախարարության կարծիքը): Կարծում ենք, դրա անհրաժեշտությունը չկա և առաջարկում ենք, որ թղթային եղանակով հաշիվներ դուրս գրողների վրա տարածվի գրքերում գրանցումներ կատարելու պահանջը (բացառությամբ էլեկտրոնային եղանակով դուրս գրված հաշիվների):   


	
	Միաժամանակ հայտնում եմ, որ Նախագծերի վերնագրերը խմբագրման կարիք ունեն:
	Կարծում ենք, դրա անհրաժեշտությունը չկա:

	28.12.2010թ. ԵՎԲԱԽ-ի քննարկումների արդյունքում 
	Նախագիծը քննարկվել է 28.12.2010թ. կայացած ԵՎԲԱԽ-ի նիստում և կատարված առաջարկություններին համապատասխան նախագիծը խմբագրվել է, սահմանելով որ, որոշման դրույթները չեն տարածվում նաև` 

«Հաստատագրված վճարների մասին» Հայաստանի Հանրապետության օրենքով սահմանված կարգով հաստատագրված վճար վճարողների վրա` բացառապես  հաստատագրված վճարով հարկվող գործունեության մասով (անկախ օրենքով սահմանված սահմանային չափերը գերազանցելու հանգամանքից):




